Кыргыз Республикасынын Өкмөтүнүн токтому
Бишкек шаары, 2014-жылдын 19-декабры № 715
Берилген айрым мамлекеттик ыйгарым укуктарды ишке ашыруу үчүн республикалык бюджеттен жергиликтүү бюджеттерге берилүүчү трансферттердин көлөмүн эсептөөнүн убактылуу методикасын бекитүү жөнүндө
"Жергиликтүү өз алдынча башкаруу органдарына айрым мамлекеттик ыйгарым укуктарды берүүнүн тартиби жөнүндө", "Жергиликтүү өз алдынча башкаруу жөнүндө" Кыргыз Республикасынын мыйзамдарына, "Кыргыз Республикасынын Өкмөтү жөнүндө" Кыргыз Республикасынын конституциялык Мыйзамынын 10 жана 17-беренелерине ылайык Кыргыз Республикасынын Өкмөтү токтом кылат:
1. Берилген айрым мамлекеттик ыйгарым укуктарды ишке ашыруу үчүн республикалык бюджеттен жергиликтүү бюджеттерге берилүүчү трансферттердин көлөмүн эсептөөнүн убактылуу методикасы 1-тиркемеге ылайык бекитилсин.
2. Кыргыз Республикасынын Финансы министрлиги берилген мамлекеттик ыйгарым укуктарды ишке ашыруу үчүн 2015-жылдан баштап жыл сайын республикалык бюджетте зарыл болгон финансылык каражатты караштырсын.
3. Жергиликтүү өз алдынча башкаруу органдары мамлекеттик ыйгарым укуктарды ишке ашыруу үчүн республикалык бюджеттен берилүүчү финансылык каражатты кириштешсин жана жергиликтүү бюджеттин киреше жана сарптоо түзүмүндө өзүнчө берене менен эсепке алышсын.
4. Кыргыз Республикасынын аткаруучу бийлигинин мамлекеттик органдары өздөрүнүн ыйгарым укуктарын жергиликтүү өз алдынча башкаруу органдарына өткөрүп берүүдө 2-тиркемеде көрсөтүлгөн тизмекти жетекчиликке алышсын.
5. Ушул токтомдун аткарылышын контролдоо Кыргыз Республикасынын Өкмөтүнүн Аппаратынын уюштуруу-инспектордук иштер жана жергиликтүү өз алдынча башкаруу жана финансы жана кредит саясаты бөлүмдөрүнө жүктөлсүн.
6. Ушул токтом расмий жарыяланган күндөн 10 күн өткөндөн кийин күчүнө кирет.
 

	Кыргыз Республикасынын Премьер-министри
	 
	Дж.Оторбаев


 

2-тиркеме
Ыйгарым укуктары жергиликтүү өз алдынча башкаруу органдарына өткөрүлүп берилүүчү мамлекеттик органдардын жана ыйгарым укуктардын
ТИЗМЕГИ
	№
	Мамлекеттик органдын аталышы
	Өткөрүлүп берилүүчү ыйгарым укуктардын номенклатурасы

	1
	Кыргыз Республикасынын Улуттук статистика комитети
	Маалымат топтоо:
- үстүдөгү жылдын түшүмү үчүн үрөн себүү жөнүндө;
- жазгы талаа иштерин жүргүзүү жана жаздык үрөндөрдү себүү жөнүндө;
- түшүм жыйноо, күздүк себүү жана тоңдурма айдоо жөнүндө;
- айыл чарбалык мөмө-жемиш өсүмдүктөрдүн жана жүзүмдүн дүң жыйымы жөнүндө;
- айыл чарба өсүмдүктөрүнүн түшүмүн жыйноо жөнүндө;
- дыйкан (фермердик) чарбаларда жана жарандардын жеке көмөкчү чарбаларында мал чарба продукциясын өндүрүү жөнүндө;
- тоют өндүрүү жөнүндө;
- дыйкан (фермердик) чарбалар тарабынан айыл чарба продукциясын сатуунун көлөмү жана баасы жөнүндө;
- айыл чарба продукциясын өндүрүүгө кеткен чыгымдар жөнүндө

	2
	Кыргыз Республикасынын Эмгек, миграция жана жаштар министрлиги
	Этнос кыргыздар (кайрылмандар) боюнча иш жүргүзүү (статистикалык маалыматтарды топтоо, каттоо жана эсебин алуу)

	3
	Кыргыз Республикасынын Айыл чарба жана мелиорация министрлиги
	Ветеринардык иштерди жүргүзүүгө көмөк көрсөтүү

	4
	Кыргыз Республикасынын Социалдык фонду
	Айыл чарба товар өндүрүүчүлөрүнөн камсыздандыруу төлөмдөрүн топтоо


 

1-тиркеме
	 
	 
	Кыргыз Республикасынын Өкмөтүнүн
2014-жылдын 19-декабрындагы
№ 715 токтому менен
бекитилген


Берилген айрым мамлекеттик ыйгарым укуктарды ишке ашыруу үчүн республикалык бюджеттен жергиликтүү бюджеттерге берилүүчү трансферттердин көлөмүн эсептөөнүн
УБАКТЫЛУУ МЕТОДИКАСЫ
1. Трансферттердин көлөмдөрүн аныктоо
1. Мамлекеттик органдардын жергиликтүү өз алдынча башкаруу органдарына берилген ыйгарым укуктарын аткарууга трансферттердин көлөмү айылдык аймактардын, райондук жана облустук маанидеги шаарлардын жергиликтүү өз алдынча башкаруу органдарынын жергиликтүү бюджеттеринин топтору боюнча эсептелет.
2. Берилген мамлекеттик ыйгарым укуктарды ишке ашыруу үчүн жергиликтүү өз алдынча башкаруу органдарынын трансферттеринин көлөмү төмөнкүдөй формула боюнча аныкталат:

мында,
ЦТ - мамлекеттик ыйгарым укуктарды каржылоого жергиликтүү бюджеттердин топтору боюнча берилген трансферттердин жылдык көлөмү;
ЦТi - ошол i жергиликтүү өз алдынча башкаруу органынын трансферттеринин жылдык көлөмү.
3. Жергиликтүү өз алдынча башкаруу органынын берилген мамлекеттик ыйгарым укуктарды аткаруу боюнча трансфертинин көлөмү төмөнкүдөй формула боюнча эсептелет:

мында,
ФОТi - берилген мамлекеттик ыйгарым укуктарды аткаруучу ошол i жергиликтүү өз алдынча башкаруу органынын кызматкерлеринин жылдык эмгек акы төлөө фонду. ФОТго региондун бийик тоолуу же алыс турган шарттарын эске алуу менен эмгек акыга кошумчалар жана Кыргыз Республикасынын Социалдык фондуна которуулар киргизилет;

М3 - берилген мамлекеттик ыйгарым укуктарды аткаруучу бир адистин материалдык чыгымдары, ага: жергиликтүү бюджеттерди топтору боюнча пландаштыруу убагында өткөн мезгилдеги же өткөн жылдардагы иш жүзүндөгү чыгымдарга жараша колдо болгон акыркы маалыматтар боюнча эсептелүүчү командировкалык чыгымдар, байланыш кызматтарына, кеңсе товарларына чыгымдар кирет;

Ч - берилген ыйгарым укуктарды аткаруучу адистердин иш жүзүндөгү саны.

2. Трансферттерди пайдалануу жөнүндө отчет жана контроль
4. Айрым берилген мамлекеттик ыйгарым укуктарды ишке ашыруу үчүн трансферттер республикалык бюджеттен жергиликтүү өз алдынча башкаруу органдарынын казыналык алыш-бериш эсептерине жиберилет.
5. Жергиликтүү бюджеттин чыгымдоо бөлүгүндө берилген айрым мамлекеттик ыйгарым укуктарды ишке ашыруу үчүн трансферттердин өлчөмү жана сарптоо багыты жалпы суммада да, ошондой эле ар бир ыйгарым укук боюнча өзүнчө да көрсөтүлөт.
3. Максаттуу трансферттерди пайдалануу үчүн жоопкерчилик
6. Берилген айрым мамлекеттик ыйгарым укуктарды ишке ашыруу үчүн республикалык бюджеттен каржылоо алынгандан кийин трансферттер боюнча сарптоолордун толуктугу жана камсыздалышы үчүн жоопкерчиликти жергиликтүү өз алдынча башкаруу органдары тартат.
4. Өтмө жоболор
7. Тармактар боюнча чыгымдоо милдеттенмелерин кайра карап чыгууда, каржылоонун көлөмү жана эсептөөнүн методу мөөнөт аяктаганга чейин кайрадан каралышы мүмкүн.
8. Токтомдун 2-тиркемесинде аталган мамлекеттик органдардан башка мамлекеттик органдардын өткөрүп берилген ыйгарым укуктарын каржылоо этап боюнча ишке ашырылат.
